
Smaragaurisha Stava

ஸ்மரகௌ³ரீஶஸ்தவ:

(48)

ௐ ஶ்ரீக³ணேஶாய நம: ।
ப⁴க³வத்பாத³யதீஶ்வரமமலம் பரஶிவலீலாகலிதஶரீரம் ।
பரமதபே⁴த³நிராஸநசதுரம் பரமம் கு³ருவரமாஶ்ரய இஹ தம் ॥ 1॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥ த்⁴ருவபத³ம் ॥
யஸ்மாதே³தத்³ விஶ்வமஶேஷம் ஸமபூ⁴த்³ யேந ஸமந்விதமந்தே ।
லயமபி க³ச்சே²த் பரமாநந்தே³ பரஶிவரூபபராத்பரதத்த்வே ॥ 2॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
மாயாஶக்தி:ஸமஜநி யஸ்மாத் த்ரிகு³ணவ்யக்திம் ஸ்ரு’ஜதே கார்யம் ।
யத³நு க்ரமத:ஸகலம் ஜநிதம் பரஶிவரூபே பரமாதா⁴ரே ॥ 3॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
யந்முக²சரணௌ ஹரிதா⁴தாரௌ த்³ரஷ்டும் யாதௌ திர்யக்³பா⁴வம் ।
தி³வி பு⁴வி நேஶௌ ஸமபூ⁴தாம் தௌ பரமம் தை³வம் நாஸ்தி யதோऽந்யத் ॥ 4॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
யத்ப்ராப்த்யர்த²ம் கர்ம ஸமஸ்தம் நாலம் யோக:³ஸாங்க்²யமதம் வா ।
ப⁴க்திக்³ராஹ்யம் பரமாநந்த³ம் ப⁴வரோகை³கநிவாரணசதுரம் ॥ 5॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
லிங்கே³ வார்சாம் குருதே மர்த்யோ யஸ்ய பரஸ்ய ப்ரதிபத்த்யர்த²ம் ।
தஸ்ய ஸமீர்ஷம் வாப்யத² க³ந்தும் பி³ப்⁴யதி தூ³தா: ஶமநஸ்யாபி ॥ 6॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
யஸ்மாத்³ பீ⁴த்யோதே³தி விவஸ்வாந் வாதோ வாத்யபி பீ⁴த்யா யஸ்மாத் ।
ஸர்வம் ஶாஸ்தி யத³ந்தஸ்திஷ்ட²ந்நந்தர்யாமிஶ்ருதிகதி²தோ ய:॥ 7॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
வர்ணாஶ்ரமிக்ரு’தகர்ம ஸமஸ்தம் யத்ப்ரீத்யர்த²ம் க்ரியதே சேத் தத் ।

ஸ்மரகௌ³ரீஶஸ்தவ:

ஸம்யக்³ ப⁴வதீத்யுக்தமதோऽந்ய: கோ வா தே³வோ ப⁴வதீஶாநாத் ॥ 8॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
யோ வை ருத்³ரோ ப⁴க³வாநிதி யம் ஶ்ருதிரபி ஸாத்⁴வீ ஸகலாத்மாநம் ।
ப்ராஹ பரேஶோ மோக்ஷத³இதி ச ஸ்வாஹாவசநாதா³த²ர்வணகா³த் ॥ 9॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ஶதருத்³ரீயம் ஜபதாம் விது³ஷாம் ஸர்வக்லேஶவிநாஶநமூசே ।
யத³நுக்³ரஹத:ஸர்வநராணாம் பு⁴க்திர்முக்திர்ப⁴வத இஹேதி ॥ 10॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ஶிவ ஶங்கர ஹர ப⁴க்தஶரண்யேத்யநிஶம் பட²தாம் நதிநுதிஸமயே ।
பாபவிநாஶம் குருதே ப⁴க³வாந் பரஶிவபா⁴வப்ரகடநமபி ச ॥ 11॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ஶ்ரீமத்³வ்யாக்⁴ரபுரஸ்தி²தமமலம் சித்ஸுக²நடநவிராஜிதசரணம் ।
தே³வமுநீஶ்வரஸேவிதவிப⁴வம் சிந்தகஸஜ்ஜநபா⁴விதஸுஷமம் ॥ 12॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
வேதா³ந்தேஷு யமாஹுரஜஸ்ரம் விஶ்வாதி⁴க இதி ஸர்வமுநீந்த்³ரா: ।
மூர்த்யஷ்டகவபுஷம் கத²யந்தே கேசித் ஸுதி⁴ய:ஸகலாத்மாநம் ॥ 13॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
விஜயீ ப⁴வ ஹே பரமேஶ்வர போ⁴ விஶ்வோத்தீர்ண விபோ⁴ பரமாத்மந் ।
மம ஹ்ரு’தி³ பா⁴ஸித மங்க³ளமூர்தே”குரு தவ சிந்தாரஸிகம் ஹ்ரு’த³யம் ॥ 14॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
கு³ணவைத்ரு’ஷ்ண்யம் பரவைராக்³யம் கு³ணசிந்தாநாம் யமநிஷ்டா²நாம் ।
யத்க்ரு’பயாத்மஶிவைக்யபராணாம் ந ப⁴வேஜ்ஜநநீஜட²ரே வாஸ:॥ 15॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
கணபு⁴க்³வாத³பரிஶ்ரமதோ வா ஜைமிநிதந்த்ரக்ரு’தஶ்ரமதோ வா ।
ந ப⁴வதி ஜந்மஶதேஷ்வபி முக்தி: ஶிவசரணம் ப⁴ஜ முக்திநிதா³நம் ॥ 16॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
நித்யம் ஶுத்³த⁴ம் பு³த்³த⁴ம் முக்தம் த்வக்ஷரமநுப⁴வக³ம்யம் பூர்ணம் ।
யம் ஶிவமேகம் பஶ்யந்தோऽமீ ஸங்க³ச்ச²ந்தே க்ரு’தக்ரு’த்யத்வம் ॥ 17॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥

ஸ்மரகௌ³ரீஶஸ்தவ:

இந்த்³ரம் விஷ்ணும் ப்³ரஹ்மாணம் வா த்⁴யாயந்தஸ்தே யத்க்ரு’பயைவ ।
க்ரமதோऽவாப்ய ஸதா³ஶிவபா⁴வம் பரமோதா³ரா:ஸ்யுர்ப⁴யஹீநா:॥ 18॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ஸாமாந்யாத்மதயா ஹி ஸமஸ்தம் ப்ரவிலாப்யைதத் ஸ்வப்நஸத்³ரு’க்ஷம் ।
யம் பஶ்யந்தி ஜ்ஞாநஸமாதௌ⁴ ஶிவமத்³வைதம் ப்ரத்யக்ப்ரவணா:॥ 19॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ஜீவந்முக்ததயா க்ரு’தக்ரு’த்யா அபி வித்³வாம்ஸ: பரமேஶஸ்ய ।
ப்ராரப்³த⁴க்ஷயபர்யந்தம் தே ப⁴க்திம் குர்வந்தீதி ஹி ஶிஷ்டா:॥ 20॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
அந்வஹமேதத் பரஶிவப⁴ஜநம் பு³த⁴ரமணீயம் ப⁴வதீத்யாஹு: ।
ஶ்ருதய:ஸ்ம்ரு’தய:ஸுதி⁴யோ லோகே கலிதரணாதி³ஸமஸ்தபுமர்த²ம் ॥ 21॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
காஶீபுரவரவாஸபராணாம் கலிகல்மஷஹரதீர்த²ரதாநாம் ।
ப்ரதி³ஶதி ப⁴க³வாநந்திமஸமயே ப⁴வப⁴யதாரகதாரகபோ³த⁴ம் ॥ 22॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ஸவிதுர்தே³வஸ்யாந்தர்ஹ்ரு’த³யே திஷ்ட²ந் ப⁴ர்கோ³ பு³த்³தி⁴ம் நோऽஸௌ ।
ஈஷ்டே ஸோऽக்ஷிண்யேகதயோக்தோ கா³யத்ர்யாக்²யச்ச²ந்தோ³வசஸாம் ॥ 23॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ந ஶிவாத³தி⁴கம் ஶ்ருதிஶாஸநதோ ந ஶிவாத³தி⁴கம் ஸ்ம்ரு’திஶாஸநத: ।
ந ஶிவாத³தி⁴கம் முநிஶாஸநதோ ந ஶிவாதி⁴கம் கு³ருஶாஸநத:॥ 24॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ப⁴ஜகோ³விந்த³ஸ்துதிரிஹ கதி²தா ப⁴க³வத்பாத³யதீஶ்வரகு³ருபி: ⁴ ।
தத்க்ரு’பயைவ ஶிவஸ்தவநம் மே க்ரு’தமிதி ஸந்த: கருணாம் குர்யு:॥ 25॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥
ஸோமகலாத⁴ரஶம்போ⁴ரேதத் ஸ்தோத்ரம் ய: பட²தீஹ மநுஷ்ய: ।
ஸஹி பு⁴வி த⁴ந்ய:ஸஹி பு⁴வி மாந்ய:ஸஹி பு⁴வி ப⁴க்த:ஸஹி பு⁴வி முக்த:॥
ஸ்மர கௌ³ரீஶம் ஸ்மர கௌ³ரீஶம் ஸ்மர கௌ³ரீஶம் பாபமதே ॥ 26॥
இதி ஶ்ரீஸ்மரகௌ³ரீஶஸ்தவ:ஸம்பூர்ண: ।
ப⁴ஜகௌ³ரீஶஸ்துதி:

ஸ்மரகௌ³ரீஶஸ்தவ:

This stotra is on the model of the Bhajagovindam

(also known as mohamudgara) of Shankaracharya,

as is expressly stated in the last but one

verse of this stotra.

It also resembles the updeshashikhAmaNi of

Tyagaraja, disciple of AnandanAtha.

Proofread by Sivakumar Thyagarajan Iyer

